გამარჯობა გიორგი,
 ქვემოთ მოცემულია მიმოხილვა იმ თემებზე, რომელსაც განიხილავს ჯულია დღევანდელ ინტერვიუში.
 Der Spiegel წინასწარ არ მოგვცემს კონკრეტულ კითხვებს, ამიტომ მინისტრი, რა თქმა უნდა, მზად უნდა იყოს უპასუხოს კითხვებს ყველა ამ საკითხთან დაკავშირებით.
 ინტერვიუ ჩაიწერება.
 საუკეთესო სურვილებით,
კეიტი
 Der Spiegel– ისათვის საინტერესო ძირითადი სფეროები 
1. რა გააკეთა  საქართველომ სწორად, რისი სწავლა შეუძლიათ გერმანელ პოლიტიკოსებს საქართველოს გამოცდილებიდან?
საქართველომ დროულად და სწორად შეაფასა ვირუსთან დაკავშირებული რისკები და გამოიყენა ყველა მექანიზმი, რაც ვირუსს ქვეყნის შიგნით გავრცელების საშუალებას არ მისცემდა. აქტიური პრევენციული ღონისძიებების გატარება არ ნიშნავდა იმას, რომ ჩვენ არ ვენდობოდით ჩვენი ჯანდაცვის სისტემის შესაძლებლობებს ვირუსზე პასუხისთვის. ზოგადად გაურკვევლობის დონე კოვიდთან მიმართებაში პანდემიის საწყის ეტაპზე იმდენად მაღალი იყო, რომ ვამჯობინეთ მოსახლეობის ჯანმრთელობისა და სიცოცხლის სასარგებლოდ რისკები გადაგვეტანა ეკონომიკური და სოციალური კეთილდღეობის მხარეს. ჯანმრთელობა უმაღლესი ღირებულებაა და ამიტომ ვთვლით, რომ მკაცრი საკარანტინე ღონისძიებები, რამაც საკმაოდ დააზარალა ეკონომიკური სექტორი გამართლებული იყო ეპიდემიის კონტროლის მიზნებისთვის. 
2. ჩვენ ვუახლოვდებით  პირველი ტალღის დასრულებას, როგორც გერმანიაში, ასევე საქართველოში და ხალხი და ბიზნესი ნორმალურობის გარკვეულ ფორმას უბრუნდება. რა იქნება საჭირო, რომ ორ ქვეყანას შორის საჰაერო დერეფანმა იმუშაოს? რა სახის ზომებია გატარებული საქართველოში პოტენციური გერმანელი ტურისტებისა და ბიზნეს ვიზიტორების მისაღებად?
პირველი ტალღა საქართველომ მინიმალური ადამიანური დანაკარგებით გადაიტანა, თუმცა ეკონომიკური და სოციალური ზეწოლა კარანტინის პირობებში საკმაოდ მაღალი იყო. ეხლა ჩვენი საზოგადოება უბრუნდება ნორმალურ „ყოველდღიურობას“ , თუმცა არ გვავიწყდება, რომ ვირუსი ჩვენთან ერთადაა და თუ თავს არ დავიცავთ მასთან გამკლავება გაგვიჭირდება. საქართველოში დღეს კოვიდის მხოლოდ ერთეული ახალი შემთხვევა ვლინდება, ეს იმ პირობებში, როდესაც ჩვენ 1 მილიონ მოსახლეზე 25000- ზე მეტი PCR ტესტი გვაქვს ჩატარებული. სოციალური დისტანცირების ზომებს კვლავაც ვინარჩუნებთ, თუმცა ფიზიკური დისტანცირება პირბადის გამოყენებამ ჩაანაცვლა, ასევე ყოველდღიურად ფართოვდება ის ჯგუფები ვისაც ადრეული დიაგნოსტიკის მიზნით ტესტირება უტარდება საზღვრებზე, საკარანტინე სივრცეებში, საავადმყოფოებში და მაღალი რისკის პროფესიებში. საქართველო ტურისტებისთვის უსაფრთხო რომ იყოს, ამისთვის დიდი ძალისხმევა დაიხარჯა სასტუმროებსა და რეკრიაციულ ადგილებში ინფექციის კონტროლის წესების დანერგვაზე. ბიზნეს ვიზიტორებისთვის ქვეყანაში უზრუნველყოფილია უსაფრთხო საცხოვრებელი და ბიზნეს გარემო. რეგულარულ PCR ტესტირებაზე იოლი ხელმისაწვდომობა ვიზიტორს საშუალებას აძლევს კარანტინში ყოფნის გარეშე უსაფრთხოდ აწარმოოს ბიზნეს მოლაპარაკებები თუ სხვა საქმიანობა. 
3. რა გამოწვევების წინაშე დგას საქართველო იმის ფონზე, როცა ჩვენ გადავდივართ პანდემიის შემდეგ ეტაპზე? გაშფოთებთ ინფექციის "მეორე ტალღა"?
საქართველოში ვირუსის დაბალი გავრცელების მიუხედავად სამთავრობო გუნდი და ჯანდაცვის სექტორი მაქსიმალური მობილიზაციით აგრძელებს მუშაობას. გამოწვევები კვლავაც უკავშირდება სოციალური დისტანცირების აუცილებლობას, რადგან ამაზე ქმედითი და ეფექტური მექანიზმი კოვიდ19-ის წინააღმდეგ უბრალოდ ცნობილი არც არის. ვაქცინის არ არსებობის და კოვიდის საწინააღმდეგო მედიკამენტის არსებობის პირობებში ბუნებრივია მეორე ტალღის მოლოდინს შეშფოთებაც ახლავს თან. ჩვენთვის პრევენცია დაცვის საუკეთესო საშუალებად რჩება და ეპიდემიის მიმდინარეობაზე დაკვირვებისა და შემზღუდავი ღონისძიებების მიზანმიმართული გამოყენებით ვფიქრობ მეორე ტალღის შეკავებაც მოხერხდება. ნებისმიერ შემთხვევაში ჩვენი მზაობის ხარისხი დღეს ბევრად უფრო მაღალია, ვიდრე ეს პირველი ტალღის წინ იყო. სამედიცინო სფერო მეტად მობილიზებულია, ყველა სახელმწიფო სამსახურს აქვს მკაფიო სამოქმედო პროტოკოლი და შესწევს დაუყოვნებელი რეაგირების უნარი თუკი ამის საჭიროება დადგება. ამდენად, შეშფოთების საფუძველი არ გვაქვს, თუმცა ყურადღების მოდუნება არ შეიძლება და მზადებას ქვეყანა განაგრძობს. 
 
პოტენციური კითხვები / თემები
 
· რატომ არის საქართველო ასეთი წარმატებული?
· დეტალები შემდეგ საკითხებზე: საქართველოს COVIDთან გაკლავება, მათ შორის ტესტირების პროგრამები; მოგზაურობების შეზღუდვები; სამთავრობო კომუნიკაციები;  სკოლების, სამუშაო ადგილების, რესტორნების, შიდა მოგზაურობის, სოციალური დისტანცირების შესახებ მიღებული შეზღუდვები და ა.შ.
·  გადაწყვეტილების მიღების პროცესის შესახებ დეტალები: იყო დისკუსია და დებატები კარანტინის დაწესების შესახებ? იყო განსხვავებული შეხედულებები;? გააცნობიერეთ ეკონომიკური შედეგები? როგორი იყო მედიისა და საზოგადოების რეაქცია?
[bookmark: _GoBack]გადაწყვეტილებების მიღების პროცესი იყო სრულიად გამჭვრივალე. სამთავრობო საკოორდინაციო საბჭოს ფორმატში მთავარი გადაწყვეტილებების მიღებამდე აქტიური კონსულტაციები ტარდებოდა სამედიცინო სფეროს წარმომადგენლებთან, საზოგადოებრივი ჯანდაცვის ექსპერტებთან და სხვა პროფესიულ თუ სამოქალაქო ჯგუფებთან.  მოსალოდნელი ეკონომიკური სირთულეების მიუხედევად ყველა გადაყწვეტილება მიღებულ იქნა ჯანმრთელობის რისკების თავიდან აცილების სასარგებლოდ. საზოგადოება კარგად აცნობიერებდა მოსალოდნელ საფრთხეს და საკარანტინე ზომებსაც განიხილავდა, როგორც გადარჩენის ყველაზე რეალურ საშუალებას. ეკონომიკური ზეწოლის შესამცირებლად მთავრობამ და ბიზნეს სექტორმა არაერთი საქველმოქმედო აქცია განახორციელეს, რამაც კარანტინის შეზღუდვების გადატანა გაუიოლა ხანდაზმულ მოსახლეობას და სხვა მოწყვლად ჯგუფებს. 
· COVID-19– ის გავლენის შესამცირებლად ეკონომიკური ზემოქმედების, ბიზნესის მხარდაჭერის და საქართველოს მიერ განხორციელებული ფინანსური ზომების შესახებ დეტალური ინფორმაცია
საქართველოს მთავრობის მიერ მიღებული გადაწყვეტილებები ერთი მხრივ, გულისხმობდა ვირუსის გავრცელების პრევენციისთვის საჭირო ნაბიჯების გადადგმას, ხოლო მეორე მხრივ, ვირუსის გავრცელებით განპირობებული უარყოფითი გავლენის შემცირებას და ამ მიზნით, მოქალაქეების, მ.შ. სოციალურად დაუცველი ოჯახების,  მკვეთრად გამოხატული შეზღუდული შესაძლებლობის მქონე პირების და ასევე შეზღუდული შესაძლებლობის ბავშვების მხარდაჭერას. 
ანტიკრიზისული გეგმა ითვალისწინებს პირდაპირ ფინანსურ დახმარებას მოქალაქეების სხვადასხვა კატეგორიებისთვის. კერძოდ, მხარდაჭერა ეხებათ როგორც დაქირავებით დასაქმებულებს, ისე თვითდასაქმებულებს და სხვადასხვა მოწყვლად ჯგუფებს. კერძოდ: 
· დაქირავებით დასაქმებული პირები, რომლებმაც დაკარგეს სამსახური ან გაუშვეს უხელფასო შვებულებაში, დახმარების სახით მიიღებენ 1200-ლარს 6 თვის განმავლობაში. თვეში 200 ლარს. დახმარებით სარგებლობა შეეძლება დაახლოებით 350 000 მოქალაქეს. პროგრამის ბიუჯეტი 460 მლნ. ლარამდეა.
· სხვადასხვა კატეგორიის თვითდასაქმებულები მიიღებენ ერთჯერად დახმარებას 300 ლარს. პირების იდენტიფიცირებისთვის გამოყენებული იქნება მოქალაქის მიერ წარმოდგენილი ინფორმაცია, რომლითაც დადასტურდება, რომ ეპიდემიამდე აღნიშნულ მოქალაქეს ჰქონდა შემოსავალი. პროგრამის ჯამური ბიუჯეტი 75 მლნ. ლარს შეადგენს.
· 6 თვეში დამატებით საშუალოდ 600-ლარიან დახმარებას  მიიღებენ:
· ოჯახები, რომელთა სოციალური სარეიტინგო ქულა 65 000-დან 100 000 ქულის ჩათვლითაა - თითო ოჯახზე საშუალოდ 600-ლარიანი დახმარება, 6 თვეში. აღსანიშნავია, რომ დღეს ეს ოჯახები იღებენ მხოლოდ 16 წლამდე ბავშვებზე არსებულ სოციალურ დახმარებას. პროგრამის ბენეფიციართა რაოდენობა 190 ათასზე მეტი ფიზიკური პირია (70 ათასი ოჯახი), ხოლო ბიუჯეტი - 45 მლნ. ლარი. მაისში კომპენსაცია ჩაერიცხა 70 000-მდე ოჯახს.
· ოჯახები, რომელთა სოციალური სარეიტინგო ქულა 0-დან 100 000 ქულის ფარგლებშია და ყავთ 3 და მეტი 16 წლამდე ასაკის შვილი - ოჯახზე საშუალოდ ჯამური 600-ლარიანი დახმარება, 6 თვეში. პროგრამის ბენეფიციართა რაოდენობა 130 ათასი ფიზიკური პირია, ხოლო ბიუჯეტი - 13 მლნ. ლარი. მაისში კომპენსაცია უკვე ჩაერიცხა 22 000-მდე ოჯახს.
· მკვეთრად გამოხატული შეზღუდული შესაძლებლობის მქონე პირები, ასევე შშმ ბავშვები მიიღებენ ჯამურ 600-ლარიან დახმარებას, 6 თვეში. ბენეფიციართა რაოდენობა 40 ათასამდე ფიზიკური პირია, ხოლო ბიუჯეტი - 25 მლნ. ლარი. სულ კომპენსაცია ჩაერიცხა 40 000-ზე მეტ ბენეფიციარს.
· ძალაში დარჩა 70 წლის და მეტი ასაკის პენსიონერებისთვის  1 ივლისიდან პენსიის დამატებით 30 ლარით დაგეგმილი ზრდა, რომლითაც ისარგებლებს დაახლოებით 410 ათასზე მეტი პენსიონერი. 
· იგეგმება პენსიების ინდექსაციის წესის შემოღება 2021 წლის იანვრიდან, რომლის მიხედვით:
· ყველა პენსიონერის პენსია გაიზრდება არანაკლებ ინფლაციის მაჩვენებლისა, ანუ ფასების ზრდა გავლენას ვეღარ მოახდენს რეალური პენსიის მოცულობაზე;
· 70 წლის და მეტი ასაკის პენსიონერებისთვის ინფლაციას დაემატება რეალური ეკონომიკური ზრდის 80%, ანუ პენსიის ყოველწლიური ზრდა იქნება ინფლაციაზე მაღალი;
· მიუხედავად ინფლაციის და ეკონომიკური ზრდის პარამეტრებისა, პენსიის ზრდა არ იქნება 20 ლარზე ნაკლები, ხოლო 70 წლის და უფრო მაღალი ასაკის პენსიონერებისთვის 25 ლარზე ნაკლები.
ასევე, ეპიდემიის დასრულების შემდგომ, იგეგმება სოციალური დახმარებების სისტემის გადახედვა, როგორც ქულების მინიჭების, ისე ფინანსური დახმარების ოდენობის მიმართულებით. 

. ეკონომიკის გახსნის გეგმა და კარანტინის ზომების აღკვეთა, განსაკუთრებით გერმანელი ტურისტებისთვის. როგორ შეძლებენ ისინი საქართველოში ჩასვლას? რა არის ღია, თუ ისინი გადაწყვეტენ საქართველოში ჩამოსვლას? (სასტუმროები, რესტორნები, პლაჟები, ბარები, ეკლესიები, მუზეუმები და ა.შ.); საქართველოში ჩამოსვლისთანავე არსებობს საკარანტინო წესები  ან ტესტირების რეჟიმი?
აპრილის ბოლოდან ვირუსის რეპროდუქციის მაჩვენებელი <1 და და  დინამიკაში უკვე აღინიშნებოდა შემთხვევების სტაბილიზაციის ტენდენცია, შედეგად მთავრობამ დაიწყო შეზღუდვების თანდათანობით შერბილების პოლიტიკა.
· 27 აპრილი - დაშვებულ იქნა მექანიკური სატრანსპორტო საშუალებებით გადაადგილება; ღია ტიპის აგრარული ბაზრების/ბაზრობების საქმიანობა; მიტანის მომსახურება (ე. წ. „დელივერი სერვისი“) ყველა სახის პროდუქტზე; დისტანციური (ე.წ. „ონლაინ“) ვაჭრობა (სამუშაო ადგილზე/საწყობში არაუმეტეს 5 ადამიანის ყოფნის პირობით).
· 5 მაისი - დაშვებულ იქნა - ავტომობილების, მოტოციკლეტების, მოპედების და ველოსიპედების ტექნიკური მომსახურების გამწევი სუბიექტების საქმიანობა
· 11 მაისი - ნებისმიერი სახის წარმოება და მოპოვება; სესხის გამცემი სუბიექტების საქმიანობა; საყოფაცხოვრებო ტექნიკის რემონტის მომსახურების გამწევი სუბიექტების საქმიანობა; ღია მოსასვენებელი და სარეკრეაციო ზონების ფუნქციონირება
· 18 მაისი - დაშვებულ იქნა სილამაზის სალონებისა და ესთეტიკური მედიცინის ცენტრების საქმიანობა; საჯარო სივრცეში ფიზიკურ პირთა თავშეყრის დასაშვები რაოდენობა გაიზარდა 10 პირამდე. 
· 23 მაისი - მოიხსნა ე.წ. კომენდანტის საათი. მოიხსნა ავტომობილით 3-ზე მეტი ადამიანის გადაადგილების შეზღუდვა, გარდა ტაქსით გადაადგილებისას. დაშვებული გახდა ყველა ეკონომიკური საქმიანობა, გარდა: საკვები, ტანსაცმლითა და ფეხსაცმლით ვაჭრობისა (დასაშვებია „ონლაინ“); სპორტულ-გამაჯანსაღებელი პროცედურა/აქტივობებისა; ვალუტის გადამცვლელი პუნქტების საქმიანობისა. 
· 29  მაისი - გაიხსნა ყველა სახის მუნიციპალური ტრანსპორტი
· 1 ივნისი - გაიხსნა ყველა სახის ღია მაღაზია, მოლები, ღია და დახურული ბაზრობები და ღია სივრცის მქონე რესტორნები
· 8 ივნისი - გაიხსნა ყველა სახის მომსახურება რესტორნებში, სასტუმბროები, საქალაქთაშორისო ტრანსპორტი.
· 15 ივნისი - გაიხსნა მუზეუმები, უზრუნველყოფილია უსაფრთხო ტურისტული ზონები და ამოქმედდა შიდა ტურიზმი
· 1 ივლისი - იგეგმება სახლემეთო და საჰაერო საზღვრების გახსნა უსაფრტხო დერეფნების შესაბამისად და ფრენების ეტაპობრივი აღდგენა
· თქვენი აზრით როგორ იმოქმედებს პანდემია ოქტომბრის საარჩევნო სამზადისზე?
პირველ რიგში, კოვიდის ეპიდემია აყენებს არჩევნების დროს მოქალაქეების ეპიდემიური უსაფრთხოების დაცვის აუცილებლობის საკითხს. ჩვენ ვეცნობით საერთაშორისო გამოცდილებას ამ კუთხით და ვუზრუნველყოფთ საარჩევნო გარემოს მაქსიმალურ ადაპტირებას ინფექციის კონტროლის სტანდარტებთან. დაიფიცირების შიშის გამო არჩევნებში მონაწილეობის მაჩევნებელი შესაძლოა შემცირდეს, ამიტომ აქტიური მუშაობა იქნება საჭირო ამომრჩევლების ინფორმირების კუთხით. ინფექციის კონტროლის აუციელებლობასთან ერთად უპირატესი მნიშვნელობა მიენიჭება მოქალაქის არჩევნებში შეუზღუდავი მონაწილეობის უფლებას. ის ეპიდემიური ფონი, რაც დღეს საქართველოშია გვაძლევს იმის საფუძველს, რომ, წესების დაცვით აქტიურად ვაწარმოოთ წინასაარჩევნო კამპანია და არჩევნების დღესაც საარჩევნო უბნებზე ეპიდემიურად უსაფრთხო გარემო შევქმნათ.  
· მთავრობის მიერ განხორციელებულ პოლიტიკასთან დაკავშირებით საზოგადოების რეაქცია: ზოგადად, ქართველებმა დაიცვეს  წესები? ერთხმად თანხმდებოდა ყველა პოლიტიკური პარტია კარანტინის აუცილებლობზე?
ჯანმრთელობის მსოფლიო ორგანიზაციის ევროპის რეგიონული ბიუროს, ჯანმრთელობის მსოფლიო ორგანიზაციის საქართველოს ოფისის და გაეროს ბავშვთა ფონდის მიერ ჩატარებული კვლევის სამი ტალღის მონაცემებმა აჩვენა, რომ მთავრობის მიერ გატარებულ ზომებს კოვიდის კონტროლის კუთხით პოზიტიური შეფასება ჰქონდა მოსახლეობის 84%-ში.  მოსახლეობის 62% თვლის, რომ შეზღუდვების ეტაპობრივი მოხსნის გეგმა არსებული ვითარების შესაბამისა. 
კვლევამ ასევე აჩვენა, რომ რესპონდენტებმა არა მხოლოდ იციან, რომელია ეფექტური გზები ახალი კორონავირუსის გავრცელების თავიდან ასარიდებლად/პრევენციისთვის, არამედ თავადაც ამ ზომების შესაბამისად იქცევიან და სოლიდარულები არიან სხვების მიმართ: - რომ ხელების დაბანა, ისევე როგორც თავშეყრის ადგილებისაგან თავის არიდება, მათ ეხმარება სხვების დაცვაში (96%).
ბუნებრივია, გარკვეული აზრთა სხვადასხვაობა კარანტინის აუცილებლობაზე სხვადასხვა პოლიტიკურ პარტიას შორის არსებობს. თუმცა ამას ერთაინი სამთავრობო გადაწყვეტილებისთვის ხელი არ შეუშლია, მით უფრო იმ პირობებში, როდესაც ეპიდემიის სურათი ცალსახად ადასტურებდა კარანტინის ეფექტურობას და დადებით შედეგებს. 




